
Киришүү
Бириккен Улуттар Уюму 20 жылдан ашуун убакыт-
тан бери эркектер менен балдарды гендердик тең-
чиликти камсыздоого чакырып келет. 1994-жыл-
дагы Калкты жайгаштыруу жана өнүгүү боюнча 
эл аралык конференция (КӨЭК, Каир) эркектерди 
сексуалдык жана репродуктивдүү ден соолукту 
жакшыртууга аралаштыруунун маанилүүлүгүн 
ырастап, эркектердин балдарды багууга катышуу-
сун кеңейтүү зарылдыгын баса белгиледи. КӨЭК 
Иш-аракеттер программасы лидерлерди «эркек-
тердин үй-бүлөлүк турмушка толук кандуу арала-
шуусуна жана аялдардын коомдун жашоосуна то-
лук интеграцияланышына көмөктөшүүгө» жана бул 
аркылуу «эркектер менен аялдар теңдеш өнөктөш» 
болушун камсыздоого чакырат. 

1995-жылдагы Аялдардын абалы жөнүндө Пекин 
декларациясы «эркектерди теңчиликке багыттал-
ган бардык иш-аракеттерге толук кандуу катышты-
рууга шыктандыруу» боюнча чечкиндүүлүктү кол-
дойт. Пекин Иш-аракеттер платформасында жана 
кийинки беш жылдык баяндамаларда бүткүл дүй-
нөдөгү гендердик теңчиликтин жалпы максатына 
жетүү үчүн эркектер менен биргеликте жана тыгыз 
өнөктөштүктө иш алпаруу аркылуу гана көйгөй-
лөрдү чечүү боло тургандыгы баса белгиленген. 

Туруктуу өнүгүү чөйрөсүндөгү 5-максат эркек-
терди аялдарга карата зордук-зомбулукту түп- 
тамырынан бери жоюуга жана акы төлөнбөгөн кам 
көрүү ишин адилеттүүрөөк бөлүштүрүүгө тартуу 
аркылуу аялдардын кыздардын укуктары менен 
мүмкүнчүлүктөрүн кеңейтүүгө багытталган. 

Promundo жана Аялдардын абалы боюнча изил-
дөөлөрдүн эл аралык борбору (ICRW) тарабынан 
түзүлгөн жана координацияланган IMAGES усулдугу 
эркектер менен аялдардын гендердик теңчилик бо-
юнча ой-пикирин жана ага болгон мамилесин жал-
пы камтуучу изилдөөлөрдүн бири болуп саналат. 

Брошюрадагы сунушталган маалыматтар аялдар-
дын жана эркектердин гендердик маселелерге 
мамилеси жана гендердик саясат; балдарды тар-
биялоо практикасы; интимдик өнөктөш тарабынан 
зомбулук; бала чактагы бушаймандык; балдарга 
карата зомбулук; маданий үрп-адаттар сыяктуу 
темалар боюнча көз караштары, ой пикирлери кан-
дай экендигин жакшы түшүнүүгө жардам берет. 

Бул басылма Кыргыз Республикасынын Өкмөтүнүн, 
БУУнун жана Европа Биримдигинин «Теңдик нуру» 
биргелешкен демилгесинин алкагында «Демокра-
тиялык процесстерди изилдөө борбору» КФ тара-
бынан даярдалды. 

Усулдама
 Promundo  усулдамасы эркектер менен аялдардын 
гендердик теңчиликке байланышкан маанилүү ма-
селелердин кеңири чөйрөсү боюнча түшүнүктөрү 
менен практикасынын учурдагы абалын изил-
дөөгө багытталган оригиналдуу сурамжылоону 
пайдаланган сандык жана сапаттык ыкмалардын 
айкалышына негизделген. Сандык усул  аялдар, 
эркектер, эксперттер  менен тереӊдетилген маек-
тешүү жүргүзүү аркылуу ишке ашырылат.IMAGES 
анкетасы гендердик теӊчиликти илгерилетүү үчүн 
программаларды иштеп чыгуу жана мониторинг  
жүргүзүү, маалымдоо үчүн пайдалуу боло турган 
гендердик суроолор, жашоонун сапаты, гендердик, 
үй-бүлөдөгү зомбулук жана ата болуу жөнүндө-

гү  текшерилген куралдарда кеӊири колдонулуп 
келе жаткан суроолорду камтыйт. Бүгүнкү күндө 
IMAGES негизделген изилдөөлөр 40 ашык өлкөдө 
анын ичинде КМШда жүргүзүлгөн. 
 
Сандык изилдөө респонденттин үйүндө «бет-
ме-бет» ыкмасын колдонуу менен 18 жаштан 59 
жашка чейинки 600 эркек жана 300 аялды тан-
далма сурамжылоону камтыды. Сапаттык ыкма-
га расмий түрдө жана жарандык / диний никеде 
турган, балдары бар, 29дан 40 жашка чейинки 
12 эркек менен 12 аял, ошондой эле тыкыр эмес 
түзүмдөштүрүлгөн маектешүү ыкмасын колдонгон 
эксперттик сурамжылоо камтылды.  

Респонденттер жөнүндө маалыматтар

Изилдөө жүргүзүлгөн жамааттарда эркектер аялдарга караганда көбүрөөк билимдүү; алардын арасында 
жогорку, орто же баштапкы кесиптик билимге ээ эркектер көп кездешти, алардын арасында аялдар-
га караганда  баштапкы билимге ээ жарандар 5 эсеге аз  жана билими жоктор 4 эсеге аз. Аялдарга 
караганда (38%), эркектердин жумушка орношуусу жогору (65%). Аялдардын үч бөлүгү (30%) эч качан 
иштеген эмес, эч качан иштебеген эркектер үч эсеге аз  -9%. Аялдар расмий эмес никеде  эркектерге 
караганда  2 эсеге көп турушат. 

Бала чагында эркектер жана аялдар  ири буюмдарды сатып алууда, билим алуу боюнча тандоодо жана 
балдарды үйлөнтүүдө  эркектердин аялдардын үстүнөн доминирлөөсүнүн күбөсү болушкан. Жооптор-
догу айырмачылыктар доминирлөөнүн деӊгээли боюнча гана байкалат: эркектер чечим кабыл алууда 
көбүнчө атасын айтышса, аялдар апаларын айтышкан. 

Бала  чагында чечим кабыл алуу
Бала чагында чечим кабыл алуудагы чечүүчү сөз
(пайыз түрүндө)

Респонденттер бала чагында зомбулуктуу  аракеттердин кеӊири спектрине кабылышкан. Эркектер жана 
аялдар үй-бүлөдөгү дене бойлук зомбулукка кабылышкан (17-19%) жана ырайымсыз мамилеге (ар бири 
5%теӊ), болжол менен бирдей жана бат-баттан кабылышкан. Ошол эле убакта аялдар бала чагында 
(25%) атасы апасын уруп-сабап жаткандыгына эркектерге караганда (10%) көбүрөөк күбө болушкан. 
Эркектердин 3 проценти жана аялдардын 5% бала чагыында сексуалдык зомбулукка кабылышкан, муну 
менен катар эле кыздар сексуалдык зомбулукка эркектерге караганда көбүрөөк кабылышкан. 

Бала чактагы зомбулук тажрыйбасы
Менин жашым 18 толгонго чейин ...
(пайыз түрүндө)

Жубайлардын түгөйлүк мүнөздөмөсү

Болжол менен ар бир экинчи жубайлык түгөйлөрдө эркек өнөктөшүнөн 1-4 жылга улуу, ал эми ар бир 
үчүнчүсүндө – эркек аялдан 5 же андан көбүрөөк жашка улуу жана жубайлардын болжол менен ондон 
биринде жубайлык түгөйлөрдүн жаш курактары теӊ же аялы улуу. Жубайлык түгөйлөрдүн көбүндө 
эркектер жана аялдар бирдей билим деӊгээлине ээ.

Жаш курактагы айырмачылык
(пайыз түрүндө)

Билим деӊгээлиндеги айырмачылыктар 
(пайыз түрүндө)

Жубайлык түгөйлөрдүн ишке орношуу 
макамы

Эркектердин дээрлик көпчүлүк бөлүгү (78%) формалдуу же формалдуу эмес түрдө иштешет, ал эми аял-
дардын көпчүлүгү (58%) иштешпейт. Жубайлык түгөйлөрдүн көпчүлүгүндө эркек көбүрөөк табат (60%). 
Окуялардын 14-17% жубайлар бирдей акча табышат. Жубайлык түгөйлөрдүн 6-9% гана аял эркектен 
көбүрөөк акча табат. 

Акча табуу
(пайыз түрүндө)

Үй-бүлөдөгү гендердик ролдор

Эркектер дагы, ошондой эле аялдар дагы үй-бүлөлүк мамилелерге карата эркектердин биринчилигин 
бекемдеген, аялдардын ролун болсо тамак-ашты даярдоо, балдарга жана үйгө кам көрүү менен гана 
чектеген салттык көз караштарды кеӊири колдошот. Жакшы аял бул, дайыма жана күйөөсүнүн айтка-
нынын баары менен макул болгон, үйдөн бир гана күйөөсүнүн уруксаты аркылуу чыккан жана үйдөн 
сырткары иштебеген аял деп ойлошот.

Балдарды багуудагы гендердик ролдор

Эркектер  дагы жана аялдар дагы балдарды багуудагы гендердик теӊсиздикти бекемдеген стереотип-
терди кеӊири колдошот: балага күнүгө кам көрүп багуу, анын ичинде жалаягын алмаштыруу, жуундуруу 
жана тамактандыруу бир гана аялга тиешелүү милдет деп эсептешет. Муну менен катар эле эркектер 
бөбөктү (эмчектеги баланы) кантип багуу керек экендигин билишпейт деген көз карашты  эркектерге 
караганда аялдар көбүрөөк колдошкон. 

Эркектер дагы, аялдар дагы сексуалдык жашоо жана үй-бүлөнү пландаштыруу боюнча  стереотиптерге 
жакын, ошондой эле аялдардын жана эркектердин жүрүм-турумдарындагы аялдарга карата зомбулук-
тун жана басмырлоонун пайда болуусуна түрткү берген эки башка көз караштарды карманышат. 

Балдарды багуу
(пайыз түрүндө)

Сексуалдык жана репродуктивдик аспектилер 
(пайыз түрүндө)

Үй эмгегинин бөлүштүрүлүшү 

Негизинен, респонденттердин үй-бүлөлөрүндө милдеттерди салттык бөлүштүрүү орун алган. Эркек-
терде дагы, аялдарда дагы өзүнүн жубайынын буга катышуусун баалабоо орун алган: ар бир жыныстын 
өкүлү жубайыныкына/жолдошунукуна караганда өзүнүн катышуу ордун жогору баалаган. Ошондой эле, 
көпчүлүк учурларда (75-91%) кийимдерди жуу, үй жыйноо, тамак даярдоо аял эмгегинин чөйрөсү катары 
каралат. Эркектер бул эмгектин түрүнө катышышат, бирок өтө сейрек учурларда гана (9-25%).

Атанын үй-бүлөдөгү ролу

Эркектердин көпчүлүгү абсолюттук түрдө  үй-бүлөсүн камсыз кылууда өздөрүн жоопкерчиликтүү ката-
ры сезишет, ал эми балдарды багуудагы  өздөрүнүн ролун камсыз кылуучу (таап келүүчү) жана жубайы-
на жардамчы катары гана көрүшөт. Эркектердин жарымынан көбү балдар менен жетишсиз түрдө абдан 
аз убакыт өткөрүшөрүн моюнга алышат, себебин иштегендиги  менен түшүндүрүшөт жана үчтөн эки 
бөлүгү жубайы менен мамилеси  бузулса, анда балдары менен мамилени жоготуп алам деп коркушат. 

Мамилелерди көзөмөлдөө

Мамилелерди көзөмөлдөө  аялдарды уга билбегендикке жана  алардын ой пикирлерин жана муктаж-
дыктарын эске албоого алып келүүсү мүмкүн, алардын ой тилектерин, каалоолорун басынтат жана 
көпчүлүк учурда зомбулукка алып келет. Эркектердин көбү өзүнүн  жубайынын/өнөктөшүнүн кайсы жер-
де жүргөндүгүн (77%), алардын сырткы келбетин (64%) сүйлөшкөн чөйрөсүн (46%), көзөмөлдөшөт, алар 
ошондой эле жубайлары аларда башка аялдар болуусу мүмкүн экендигин билүүсүн каалашары менен 
дагы басынтышат (35%). Эркектер жубайынын  жыныстык катнаштан баш тартуусун кабыл алышпайт 
(60%), ошондой эле ал жарашыктуу кийинсе кызгануу пайда болорун айтышкан (38%).

Жубайлык зомбулук

Жүргүзүлгөн эсептөөлөргө ылайык эркектер 28% өзүнүн жубайына/өнөктөшүнө карата качандыр бир 
кезде психологиялык зомбулук жасашкан, 18% - дене бойлук же экономикалык зомбулук жасашкан. 12%  -  
сексуалдык зомбулук. Аялдардын жоопторуна ылайык, алардын 47% күйөөсү/өнөктөшү тарабынан 
качандыр бир кезде психологиялык зомбулукка кабылышкан, 38% - экономикалык зомбулукка, 34% - 
дене бойлук зомбулукка жана 14% - сексуалдык зомбулукка кабылышкан. Мына ошентип, эркектердин 
жоопторуна салыштырганда аялдар өз жоопторунда зомбулук жөнүндө болжолдуу түрдө 1,5-2 эсеге 
жогору көрсөткүчтөрдү беришкен.

Жубайына/өнөктөшүнө карата зомбулук
Жубайына/өнөктөшүнө карата зомбулук жасаган эркектердин  жана жубайынан/өнөктөшүнөн  зомбулук көргөн 

аялдардын катышы

(пайыз түрүндө)

Зомбулукка карата мамиле

Эркектер дагы жана аялдар дагы зомбулукту актаган зомбулук жөнүндөгү стереотиптерге жакын, бул 
ага карата чыдамкайлуу мамилени калыптандырууда, эркектерди актап жатышат жана зомбулукка 
кабылып жаткан аялдарды басмырлоого түрткү болушууда. 

Зомбулукка карата мамиле
(пайыз түрүндө)

Зордуктоо жөнүндөгү мамилелерге мамиле 
(пайыз түрүндө)

Гендердик теӊчиликке мамиле

Эркектердин жана аялдардын көпчүлүгү аялдар менен эркектердин ортосундагы теӊчиликке жетишүү 
боюнча мындан нары дагы иш жүргүзүү зарыл экендиги менен макул болушат. Бирок, эркектер (72%) 
бул жумуштун жүргүзүлүшү зарыл экендигин аялдарга (80%) караганда азыраак колдошот. Эркектер 
менен аялдардын басымдуу бөлүгү (9-16%) аялдардын укутарынын кеӊейүүсү эркектердин абалына 
терс таасирин тийгизет - эркектер жумушун жоготушат, алардын укуктары кыскарат жана деги эле алар 
аялдардан жеӊилишет деп ойлошот. 

Гендердик теӊчилик, никелешүү жана 
ажырашуу жөнүндө мыйзамдарды билүү

Эркектердин жана аялдардын гендердик теӊчилик, үй-бүлөлүк зомбулук чөйрөсүндөгү мыйзамдар  
жөнүндө, эркектердин баланы багуу боюнча үч жылга чейин  өргүү алуу укугу бар экендиги жана али-
мент жөнүндө маалыматтуулуктарынын деӊгээли жетишсиз экендиги байкалды. Бул аялдардын жана 
эркектердин аталган мыйзамдарды колдонуусунда терс зыяндары болуп калуусуна алып келүүсү мүмкүн 
жана аларды позитивдүү тарапта колдонуу мүмкүнчүлүктөрүн чектейт. 

